
чтоб ему житие свое назад возвратити. 
И учнет взаем у людей просити, 
а людие его учнут велми поносити. 

55 И никто ему взаим не учнут давати, 
и пияница учнет о том велми тосковати. 
И ис сраму дом и жену свою покинет, 
а злаго пиянства от себе не откинет. 
Учнет по далним странам волочитися 

во и во граде по кабакам учнет наг валятися. 
И помале зле он живот свои скончает, 
огнем и толикими муками себе венъчает. 
Дом же его весь, кому должен, и те разграбят, 
жену же его и детей они же ограбят. 

65 И в том жена ево и дети в работе будут 
и до смерти живота своего работы не избудут. 
И вне чертога пияница затворится, 

л. 79 ой. а широкий путь, ведущ в муку, ему отворится. 
И память пияницы с шумом бывает, 

70 и никако по нем добр поминок не бывает, 
Зане зле живот свой изжил, 
а никакия добродетели при животе не прижил. 
И велми писания злое запойство проклинают 
и злых пияниц от вина отстати умоляют. 

75 Не проклято питие пити в меру, 
но мы, окаянни, не имам тому веру. 
Егда учнем зелное вино пити, 
тогда хощем и глаза свои закрыти. 
Аще вино в меру пити, 

so то с него здраву быти, 
А не в меру вино пити, 
ино ум свой пропити 
И добрые дела забыти 
и тем от бога отбыти, 

85 Души своей победу наздати, 
а никако в безмерном питии добра не видати. 
Толко с него зле вопити 
и утробу свою дуплити. 
Никако бо в целости душу не получити, 

л, но 90 но токмо пагуба душе улучити. 
Многия бо болезни от пиянства бывают, 
велми вся уды с него растлевают. 
Они велми загнивают, 
мозги во главе истывают. 

95 Кости сокрушаются, 
жилы истончеваются. 
Хребет погорбляется, 
ум велми погубляется. 
Память забывается, 

юо смертный час не воспоминается. 
Руце велми трясутся, 
и никакия уды не вознесутся. 
Нозе не ходят, очи не видят, персты не гнутся. 
Скулы вжимает, тело испадает, 

105 красота увядает, лепота поникает. 


